
RADIOTELEVIZIJA BOSNE I HERCEGOVINE – BHRT
1. UVODNE NAPOMENE
Programski planovi za 2024. godinu su bazirani na dva elementa: (i dalje) ograničavajućoj finansijskoj situaciji i nastojanju da se, u datim okolnostima, kreira i realizira kvalitetan, vjerodostojan i raznolik program. Bez obzira na generalno tešku poziciju BHRT-a, rad na kvaliteti programa, bolja prepoznatljivost BHRT-a i stvaranje vrijednosti za društvo i pojedinca ostaje primarni zadatak, ali i razlog našeg funkcioniranja.
Stvarnost koju živimo, i lokalno i globalno, vrlo je kompleksna i predstavlja izazov za medij koji u svojim načelima ima utemeljene principe različitosti, tolerancije, nepristrasnosti. Zato je važno da kreiramo, za sve platforme, ujednačenu uredničku/uređivačku politiku na profesionalnim principima, autonomnu od različitih političkih, ideoloških ili komercijalnih utjecaja. 
U tom kontekstu, možda je najviše predmet prosudbe Informativni program BHRT-a. Generalno,  uz sport, to je naš najprepoznatljiviji brend, koji, uglavnom, ima dobru percepciju u javnosti. Zato je IP u svim našim planovima i analizama u vrhu prioriteta kada govorimo o kvaliteti, ulaganju u kadrove i tehničke kapacitete. Ipak, i pored svega toga (solidnog kvaliteta), IP se već duže vrijeme suočava sa stalnim odlaskom kadrova, prije svega, novinara i urednika, ali stalna potraga za mladim, ambicioznim saradnicima, za sada, nije rezultirala nekim jačim profesionalnim impulsom, tako da kontinuiran rad na regrutaciji novih snaga ostaje i dalje u fokusu. S druge strane, u 2024. nastojat ćemo pojačati napore u pravcu modernizacije forme i prezentacije informativnih sadržaja. Multimedijalni desk, napravljen 2014. godine, ispunio je svoju svrhu i vrijeme je, ako ikako budemo u mogućnosti, da dnevnik i vijesti učinimo vizuelno, odnosno scenografski modernijim i privlačnijim za gledaoce. Naravno, pri tome, multimedijalni i konvergentni način rada, kako unutar medija tako i između Radija, Televizije i Multimedije je princip od kojeg nema odustajanja. Još jedna napomena, dnevnik i vijesti imaju sve bolju gledanost kod urbane publike mlađe i srednje životne dobi što je i ciljana publika ovih sadržaja.
Drugi značajan segment za kanal je sport. Uz maksimalno zalaganje, uspjeli smo osigurati prava prenosa za dva najveća sportska događaja u 2024.: Evropsko prvenstvo u fudbalu i Ljetnje olimpijske igre. Znajući koliko su takvi programi gledani, posebno fudbalska takmičenja, nastojat ćemo te sadržaje prezentirati na najbolji mogući način, kako bi podigli gledanost, ostvarili marketinški benefit i općenito jači doseg ukupnog programa.
A kada govorimo o dosegu programa, čak i kada imamo dobro gledane sadržaje, poput sporta, ukupna  prosječna gledanost tj. pozicioniranje BHT1 je, najčešće, na 7. mjestu. Mislimo da je jedan od razloga nezadovoljavajuće gledanosti kanala brendiranje naših programa i neadekvatna promocija naših sadržaja, pogotovo vanjska. Pozitivno je da je sve više novinara i urednika koji na društvenim mrežama najavljuju emisije, odnosno objavljuju najzanimljivije dijelove što zaista bude prepoznato u javnosti, odnosno citirano u drugim medijima, ali nam je potrebna „kampanja“ koja će izazvati jači interes za naš medij i konsekventno bolju gledanost.
Da bismo bolje iskoristili postojeće kapacitete, nastavit ćemo raditi na principu formiranja timova za realizaciju većih projekata jer je to dobar način racionalnog korištenja ljudskih i tehničkih resursa, pa će se na tome zasnivati i praćenje lokalnih izbora koji za BHRT ne nose istu obavezu kao opći, ali će sigurno biti adekvatno praćeni u našim programima.
U nekoliko analiza RAK-a o količini i sadržaju programa, namijenjenih nacionalnim manjinama i osobama sa invaliditetom, uočen je određeni napredak, ali i potencirana potreba povećanja obima tih programa. Napredak je što se, od jesenje sheme, vikend izdanje Dnevnika 2 realizira sa tumačem znakovnog jezika za gluhonijeme osobe, ali ćemo i dijelove nekih drugih programa, poput dječijeg, učiniti dostupnijim djeci s poteškoćama jer je to zakonska obaveza kao i dio misije javnog servisa.
Većina ovih naznaka oko kadrova, dosega kanala, modernije forme prezentacije, odnosi se i na BH radio 1 koji najavljuje nove sadržaje u 2024. godini poput tri emisije formata intervju (startale sa jesenjom shemom i nastavljaju se u narednoj godini) te više živih programa sa terena. I Radio treba novi audio dizajn koji bi ovu platformu približio mlađoj populaciji.  
Muzička produkcija je „probila“ led sa organizacijom Ilidžanskog festivala narodne muzike pa je u planu za narednu godinu još jedan festival koji se vezao za nekadašnju RTV Sarajevo i nikad nakon rata nije obnovljen, a to je Mali šlager. Pripreme su počele i vjerujemo da će to biti uspješan projekat.
I kod Multimedije, i pored kadrovskih i organizacijskih problema, počinju se primjećivati rezultati, sve je bolja posjećenost društvenih mreža, a i sve bolja promocija na tim mrežama različitih platformi.
Generalni ciljevi u 2024. su nam:
a. ujednačena uređivačka politika BHRT-a,
b. racionalno upravljanje troškovima programa,
c. nastojati pratiti promjene na medijskom tržištu (modernizacija i profiliranje BHRT-a),
d. pratiti doseg kanala kako u smislu gledanosti tako i zastupljenosti raznovrsnih programa,    
e. bolja promocija BHRT-a,
f. i dalje unapređenje kontrole cijelog procesa rada od planiranja, realizacije do analize i ocjenjivanja (ocjenjivanje kvaliteta programa, realizacije planova, cijelog lanca proizvodnje i konačno rada uposlenih),
g. privlačenje, izbor i edukacija kvalitetnih i motiviranih kadrova (što je izazov s obzirom na uvjete koje nudimo).
                                                                                    Belmin Karamehmedović, generalni direktor
                     TELEVIZIJA BOSNE I HERCEGOVINE – BHT1
2.  UVOD
Programski plan Televizije Bosne i Hercegovine za 2024. godinu u dobroj je mjeri opredjeljenjem, ciljevima, ali i sadržajima naslonjen na tekuću godinu. To je jedino moguće u ambijentu stalnog odliva kadrova, neizvjesnosti o statusu kuće koja limitira razmišljanja o ambicioznijim i skupljim iskoracima, ali i nemogućnosti da dovedemo kvalitetnije i dokazane kadrove koji se povremeno pojavljuju na tržištu rada. Dakle, shemu nećemo značajnije mijenjati, ostaje nam tek detaljniji razvoj programskih segmenata koji su već potvrđeni ili se tek obećavajuće dokazuju kod gledalaca. Tu mislim, prije svega, na Jutarnji program koji je lider po gledanosti u Bosni i Hercegovini u svom terminu, Informativni program koji ostaje naš forte i core business, te emisiju Moja zemlja koja ima iznenađujuće dobar start. Držim kako bi naše strateško opredjeljenje trebalo biti ulaganje u Informativni program, prije svega u novi studio dnevnika, jer je postojeći 10-ak godina star, bez ikakvih osvježenja, potpuno je demodiran i nudi otužnu sliku. Tu imamo klasičan primjer gdje forma ne prati sadržaj, a moderna televizija danas jest slika i dobra produkcija s vrhunskom scenografijom gdje su konkurenti posljednjih godina otišli daleko ispred nas.
Tokom 2024. godine očekuje nas i nekoliko velikih, prije svega, sportskih projekata. Imamo otkupljena prava za Prvenstvo Evrope u fudbalu u Njemačkoj, Olimpijske igre u Parizu, te paket za fudbalske utakmice Lige nacija. Očekuju nas i lokalni izbori za koje smo sigurni da ćemo ih ispratiti na profesionalan i objektivan način, što je tradicionalni trade mark BHT1 kada su ovakvi projekti u pitanju.
Na kraju, koliko je to moguće (zavisno od produkcijskih kapaciteta – sve je manje vozača, snimatelja i ostalog neophodnog kadra) nastojat ćemo, kroz brojna pokroviteljstva različitih manifestacija, pokriti sve dijelove Bosne i Hercegovine. Doista imamo pozive iz cijele zemlje što nam imponira i obavezuje nas, ali i stavlja pred velike produkcijske i finansijske izazove da baš svima koji to objektivno zaslužuju iziđemo ususret.
Ciljevi:
1. redovno analizirati programsku strukturu u odnosu na kvalitet, gledanost, zakonske i ugovorne obaveze,
2. raditi na povećanju gledanosti kanala,
3. raditi na kvaliteti Informativnog programa,
4. razvijati konvergentni način rada,
5. jačati programsku liniju u 20 sati – vlastiti sadržaji u udarnom terminu,
6. jačati sportski program i raditi na osiguravanju prava za važne sportske događaje,
7. bolja profilacija, brendiranje i promocija kanala,
8. edukacija novinarskog kadra – specifični seminari za voditelje, reportere, urednike...
9. prilagođavanje i unapređenje programa namijenjenih osobama sa oštećenim sluhom,
10.  uspostava sistema kontrole u procesu odabira i nabavke audio-vizuelnih djela,
11.  jačanje jezičke kulture.
                                                                                                           Mario Vrankić, direktor BHT1
2.1. INFORMATIVNI PROGRAM
Informativni progam BHT1 i u 2024. godini nastavlja obrađivati teme značajne za građane Bosne i Hercegovine. Priče običnih ljudi u našem su fokusu, a njihovi problemi bit će temeljno obrađeni u rubrici „BHT1 priče“ u centralnoj informativnoj emisiji Dnevnik 2.
Upravo Dnevnik 2 u 2024. godini mora biti u potpunosti redizajniran, vizuelni identitet centralne informativne emisije Javnog RTV servisa Bosne i Hercegovine zahtijeva potpunu promjenu i približavanje gledaocima kako kvalitetom samog sadržaja, tako i kvalitetom slike u tehničkom smislu.
Dodatni prostor za glas javnosti građanima ćemo dati novom rubrikom – anketa, u kojoj petkom na isto pitanje od interesa za javnost odgovaraju političari (nosioci svih institucija vlasti) i građani. 
Uz praćenje dnevnih događaja, Informativni program BHT1, edukacijama i dodatnim ohrabrenjem reportera, mora jačati produkciju istraživačkih i analitičkih priča i tema.
Poseban akcent u svim informativnim emisijama bit će na živim javljanjima radi postizanja dodatne dinamike emisije i privlačenja većeg broja gledalaca, što se posebno pokazalo ispravnim u Dnevniku 1, koji, prema dostupnim istraživanjima, sve više prati mlađa publika (12-29 godina).
Poslijepodnevni termin rezerviran je za dvosatno izdanje emisije „BHT1 uživo” u kojoj od gostiju tražimo odgovore na aktuelna pitanja. I u 2024. godini nastavljamo praksu prema kojoj razgovore sa gostima vode reporteri u Banjoj Luci, Mostaru, Tuzli, i Zenica (po uzoru na studio u Banjoj Luci).
Srijedom od 20 sati u emisiji “Odbrojavanje” sa novom urednicom/voditeljicom Hatkom Nezirević obrađujemo aktuelne teme sa gostima u studiju. Bolja promocija emisije kako u okviru našeg programa, tako i na društvenim mrežama i prema drugim medijima zahtijeva posebnu strategiju i uključivanje više ljudi, prije svega, iz Multimedije i promocije programa. 
Kako bismo poboljšali prezentaciju naših sadržaja za osobe sa oštećenjem sluha, vikend Dnevnik 2 uz kvalitetnije grafičko rješenje i u 2024. godini realizirat ćemo uz tumača znakovnog jezika. Nastavljamo praksu tumača znakovnog jezika u Vijestima u 17 sati, te pripremu sedmične emisije Govor tišine, koja sada ima i reprizni termin.
Da smo uvijek u službi građana, a sada i s njima na terenu, posebno u sredinama u koje nemamo priliku često odlaziti, potvrđuje emisija „Moja zemlja“. Priče običnih ljudi i njihovi problemi sada su u prvom planu petkom od 20 sati. 
Novi projekat koji najavljujemo je uvezivanje najvećih bh. gradova Sarajeva, Banje Luke i Mostara gdje bismo govorili o problemima građana (tri voditelja iz tri studija). Reporteri bi obrađivali aktuelne teme iz lokalnih sredina uz razgovore sa gostima, a voditelji direktnom komunikacijom iz tri studija uvezivali priče i najavljivali posebne sadržaje. Na ovaj način bismo dali poseban prostor lokalnim temama, za koje ponekad nema mjesta u našim emisijama vijesti koje se bave političkim temama. 
U 2024. godini očekuju nas lokalni izbori. Informativni program BHT1 pružit će sve svoje kapacitete i kroz Vijesti iz sata u sat od ranih jutarnjih sati izvještavati gledaoce o izbornom procesu. 
Ciljevi:
1.  rad na istraživačkim pričama koje bi dale poseban značaj BHRT-u kao Javnom RTV   
             servisu BiH među građanima,
1.  edukacija reportera i ohrabrivanje svih novinara u pripremi tematskih i istraživačkih  
             priča od interesa za javnost,  
2.  bolja povezanost/konvergencija Informativnog i drugih programa i redakcija BHRT-a (prije svega Sportskog programa, Redakcije za kulturu, Redakcije religijskog programa,  i Redakcije Jutra za sve),
3.  bolja povezanost Informativnog programa i Multimedije BHRT-a (brendiranje sadržaja BHT1 iz emisija IP-a),
4.  produktivnija konvergencija IP-a BHT1 i IP-a BHR1 u jednostavnijoj izradi sadržaja za  
             obje platforme,
       6.    proizvodnja tema i sadržaja posvećenih regionalnim događanjima, manjinama i    
              temama iz civilnog društva,
       7.    (ponovno) organiziranje edukacije za reportere, prezentere, urednike,
       8.    jezička i govorna edukacija,
       9.    istinito, provjereno, objektivno, brzo i kreativno izvještavanje.
2.2. SPORTSKI PROGRAM
Pred sportskim programom BHT1, kao i pred cijelim BHRT-om, u 2024. godini nekoliko je važnih i izazovnih projekata, od kojih se ističu Evropsko prvenstvo u fudbalu i Ljetne olimpijske igre u Parizu. Recentno iskustvo praćenja i realizacije Svjetskog fudbalskog prvenstva (HD studio, virtuelne grafike, grafičke analize, kvalitetni gosti, voditelji i komentatori) pravi je pokazatelj i smjer ka uspješnom projektu s rekordnom gledanošću. Pokušat ćemo ga primijeniti na Euro 2024. Ukoliko se selekcija Bosne i Hercegovine plasira na ovo takmičenje – to će podrazumijevati drugi pristup i praćenje događaja s mjesta događaja, o čemu će svakako biti sačinjen poseban programsko-produkcijski plan. Nastavit ćemo, iako u vrlo teškim uvjetima, realizirati direktne prenose sportskih događaja na nacionalnom nivou, te našu redovnu emisiju ponedjeljkom Sport fokus, kao i rubrike u informativnim i drugim emisijama. Teško je procijeniti možemo li računati na otkup prava (sublicencu) za Evropsko rukometno prvenstvo početkom godine, na kojem učestvuje nacionalni tim Bosne i Hercegovine. BHRT i dalje nema standardnu produkcijsku opremu, niti je u mogućnosti proizvoditi signal sa sportskih priredbi u HD rezoluciji, što direktno ugrožava, između ostalog, praćenje reprezentativnih selekcija u različitim sportovima. 
 Redovne dnevne, sedmične i periodične emisije:
· Sportske rubrike uz Vijesti i Dnevnike te participacija u drugim emisijama (Jutro za sve, BHT1 uživo i sl…)
· BHT Sport nedjeljom iza Dnevnika 3: pregled zbivanja na domaćim i stranim sportskim terenima,
· Sport fokus ponedjeljkom, emisija posvećen uglavnom domaćem sportu (55 minuta)
 Događaji koje planiramo pratiti u 2024. godini:
1. Evropsko prvenstvo u fudbalu (otkupljena prava)
2. Ljetne Olimpijske igre (otkupljena prava)
3. Liga nacija u fudbalu (otkupljena prava)
4. Evropsko prvenstvo za rukometaše  
5. Kvalifikacije rukometnih reprezentacija BiH za SP i EP
6. Kvalifikacije košarkaških reprezentacija BiH za EP
7. Davis cup mečevi selekcije BiH
8. Ligaška i Kup takmičenja BiH (košarka, rukomet, odbojka) 
9. Evropsko prvenstvo u plivanju (otkupljena prava) 
10. Izbor najboljih sportista BiH u saradnji s Nezavisnim novinama 
Posebno izdvajamo:
1. UEFA Evropsko prvenstvo, Njemačka, 14. 6. 2024–14. 7. 2024.
S obzirom na popularnost fudbala u našoj zemlji, tradiciju prenosa svih utakmica s prethodnih šampionata, ali i obligacijske sadržaje i termine koje propisuje UEFA, u periodu održavanja EP u fudbalu doći će i do promjene i prilagodbe programske sheme. U sklopu realizacije ovog projekta, Sportski program BHT1 će, sa svim raspoloživim kapacitetima i maksimalnim angažmanom članova programa, te kolega iz drugih sektora, pored direktnih prenosa i snimaka, realizirati i specijalne emisije sa stručnim konsultantima i gostima, uz virtuelne grafike i grafičke prikaze akcija, golova, taktičkih zamisli i sl. Osim toga, u sadržaj emisije bit će uvršteni i prigodni prilozi naših novinara. Ukupno će se na takmičenju odigrati 51 utakmica od čega će, prema pripremljenom ugovoru s BH Telecomom, šest mečeva biti emitirano na kanalu MY TV (u grupnoj fazi kad svi igraju u isto vrijeme), a ostali u direktnim prenosima na BHT1. U slučaju da se Reprezentacija BiH plasira na EURO, Sportski program BHT1 sačinit će poseban plan praćenja događaja koji će podrazumijevati dodatne finansijske izdatke i veći angažman Marketing službe BHRT-a. 
     2. Ljetne olimpijske igre, Pariz, 26. 7. 2024–11. 8. 2024. 
33. izdanje Ljetnih olimpijskih igara u Parizu bit će, također, složen televizijski projekat u sklopu kojeg ćemo, iako smo limitirani prostorom na samo jednom kanalu, pravilnim izborom, nastojati pokriti sve najvažnije i najpopularnije sportske discipline. To se odnosi, prije svega, na nastupe predstavnika Bosne i Hercegovine, te sportiste i timove zemalja iz regije, s posebnim akcentom na, kod nas, popularne sportove: košarka, rukomet, odbojka, fudbal, te bazične sportove: atletika, plivanje i gimnastika. Pariz će, nakon Londona, biti drugi grad koji je tri puta bio domaćin ovog najvećeg globalnog sportskog događaja, sa kojeg planiramo emitiranje oko 250 sati programa, koji će, nadamo se, kao i UEFA EP donijeti veliku televizijsku gledanost. S posebnom pažnjom ćemo pratiti plivačka takmičenja u kojima će, sudeći prema dosadašnjim rezultatima, BiH imati konkurenta za medalju – Lanu Pudar.  
Ciljevi:
1. praćenje nastupa reprezentacija BiH u kvalifikacijama za svjetska i evropska prvenstva u kolektivnim sportovima, zatim praćenje svjetskih događaja te ligaških i Kup takmičenja na nivou BiH, kao i nastupa naših predstavnika na međunarodnim takmičenjima. Napomena: Potrebno osigurati standardnu produkciju (HD reportažna kola) kako bismo uopće razgovarali o pravima. 

2. intenzivnije pratiti ženski sport, barem na reprezentativnom i nivou BiH, što u posljednje vrijeme, također, zbog teške finansijske situacije, nije bio slučaj (dobili smo ponudu iz Rukometnog saveza BiH da bez novčane naknade prenosimo domaće utakmice Ženske reprezentacije u kvalifikacijama za EP, ali je nismo prihvatili jer ne možemo raditi prenose u HD rezoluciji).  
3. osiguranje sublicenci ili neekskluzivnih medijskih prava (tamo gdje je to moguće) za događaje koji su zanimljivi BHT1 (najčešće nastupi nacionalnih timova ili predstavnika BiH), kao što već rade drugi javni servisi iz regije. Napomena: U januaru 2024. se održava EP za rukometaše uz učešće selekcije BiH, prava ima Arena sport. 
4. praćenje amaterskog, masovnog, školskog i sporta za osobe s invaliditetom,
5. rad na edukaciji komentatora kako bismo podigli kvalitet prenosa i izvještavanja. 
2.3.  REVIJALNI I MUZIČKI PROGRAM
Revijalni i muzički program, s obzirom na svoj koncept, spada u red programskih segmenata za koje su potrebna određena ulaganja u sadržaj i prezentaciju tog sadržaja (licence za kvizove i zabavne programe, ulaganje u scenografiju i sl.). Pošto ne očekujemo da će se znatnije popraviti finansiranje BHRT-a u 2024. godini, i naš Program nastavlja realizaciju po ustaljenoj shemi. Dakle, i dalje će ići 30-minutni magazin „Inbox“ te emisija „Trend“ (petominutne showbizz vijesti svaki radni dan).
Emisija „Konačno petak“ od jesenje sheme se emitira u poslijepodnevnom terminu u 18 sati kako bismo privukli širu ciljnu grupu. Ali, uz sve naše pokušaje da sadržaj približimo publici koja nas prati, a to je, po podacima kojim raspolažemo 55+, možda bi nam, s druge strane, najnoviji podaci u vezi s marketinškim prekidima (čak po 10 minuta tokom emisije, u dva bloka) mogli biti dobar pokazatelj zašto gledaoci odlaze i mijenjaju kanal. Zato predlažemo da “Konačno petak” okonča svoje emitiranje završetkom 16. sezone. 
Novi projekti 
1. Predlažemo novu emisiju koja bi startala s početkom jesenje sheme 2024/2025 Late Night Show, nedjeljom u 20 sati, trajanje 50 minuta. Programsko opravdanje za produkciju ovakve emisije je što nam nedostaje format koji bi u nedjeljnom terminu ponudio gledaocima zabavni, opuštajući sadržaj. Međutim, postavka nove emisije podrazumijeva ulaganje, odnosno tehničko/finansijske i marketinške pretpostavke. Ovakav format bi se mogao realizirati uz podršku sponzora/partnera sa kojima bi u koprodukciji, jedino i mogli ostvariti novi sadržaj (urednica Maja Miralem).
Predlažemo još jedan novi format za koji procjenjujemo da postoji interes publike, a to je sadržaj posvećen arhitekturi, dizajnu, uređenju interijera i urbanizmu u Bosni i Hercegovini. Kultura stanovanja je bitan segment opće kulture i vjerujemo da se u BiH rade građevine i projekti koji predstavljaju zanimljiva arhitektonsko/dizajnerska ostvarenja koja bi se mogla predstaviti i široj javnosti. Ovakvu emisiju je moguće realizirati isključivo uz saradnju sa sponzorima jer zahtijeva putovanja po BiH te pronalazak zanimljivih arhitektonskih rješenja kojih u našoj zemlji ne manjka (urednica Lejla Durmo).
Ostali sadržaji:
· revijalni muzički program (zajedno sa MP) predlaže realizaciju koncerta u znak sjećanja  
      na Kemala Montena (proljeće 2024. godine), 
·   nabavka sadržaja kroz programe razmjene sa EBU-om (poput koncerta iz Schonnbruna u  izvedbi Bečke filharmonije),
· specijalni revijalni projekti BHRT-a (Sarajevo film festival, Večernjakov pečat, Izbor 
sportiste godine, Mostarsko proljeće, EXIT, “Demo fest Banjaluka”, “Banjaluka Fest”,    
      “Zlatna nit – Bihać”, “Studentsko ljeto – Maglaj”, Festival “Ilidža”),
· Novogodišnji program BHT1.
Ciljevi:
1. poboljšati ukupnu prezentaciju zabavnih sadržaja na BHT1, 
2. raditi na angažiranju i edukaciji novih saradnika koji mogu biti buduće TV ličnosti,
3. jačati saradnju sa vanjskim partnerima (kao način realizacije skupljih projekta),
4. (još) intenzivnije koristiti društvene mreže i platforme za promociju naših sadržaja. 
 Također, mislimo da je krajnje vrijeme da se razmotri mogućnost ponovnog vraćanja predstavnika BiH na Eurosong 2025. godine.
2.4.  DOKUMENTARNO-SAVREMENI PROGRAM    
U 2024. godini nastavljamo realizaciju vlastitih dokumentarnih sadržaja (dokumentarni filmovi, emisije i reportaže), redovnih emisija o zdravlju – "Putevi zdravlja" i nacionalnim manjinama – "Identiteti", te emitiranje emisija iz vanjske produkcije, odnosno sadržaja nastalih kroz koprodukcije. 
Za dokumentarističke sadržaje ostajemo u nedjeljnom večernjem terminu emitiranje jer smatramo da je to adekvatno vrijeme za tu vrstu programa.
U toku je priprema nekoliko koprodukacija dokumentarnih filmova i serijala čije je emitiranje planirano za 2024. godini. Izdvajamo: dokumentarne filmove „Nijaz i Joco“, „Sonja“, „Pred buku“, “Stoljeće likovne umjetnosti“, “Zadnji kauboj“, „Dolina ćupova” te serijale "Scene iz života bh. filma" i "Historija BH novinarstva". 
Nastavljamo saradnju i sa vanjskim produkcijama koja se sada odvija kroz emisije: „Blago naslijeđa“, “Smanji Gas“, “Potrošački smjer“, “Agroekologika“ i “Gastro kutak“.
Ciljevi:
1. osnažiti poziciju dokumentarnog programa unutar BHRT-a (više prostora za realizaciju sadržaja, bolja tehnička podrška i sl.),
2. podržavati stvaranje sadržaja visoke vrijednosti s kojim će BHRT moći učestvovati na   regionalnim i međunarodnim festivalima,
3. aktivnije pristupiti saradnji sa ostalim javnim emiterima iz regiona te saradnji sa EBU-om,
4. dalje unapređivati model koprodukcije (s obzirom na našu finansijsku situaciju to je      
      dobar koncept),
6.  bolje promovirati vlastite sadržaje i općenito učiniti naše sadržaje prepoznatljivijim,
7. stalna edukacija i profesionalno usavršavanje uredničko-novinarskog tima te angažiranje reditelja.
 2.1.1. REDAKCIJA SPECIJALNIH PROGRAMA BHRT-a 
Stalni sadržaj ovog programa je intervju Jedan, koji produciramo već šestu sezonu. Tu nam je fokus na aktuelnim i zanimljivim gostima koji analitički promišljaju zbivanja kod nas, u regionu i svijetu. Nastojat ćemo zadržati trend jednog od najcitiranijih sadržaja kanala. Nastavljamo, također, pratiti događaje koji su već redovni u godišnjem kalendaru poput: Privrednog sajma Mostar, Večernjakovog pečata, Sarajevo Film Festivala. Također, realizirat ćemo i poseban program povodom godišnjice genocida u Srebrenici. Specijalni programi će pratiti i druge događaje za koje još nije utvrđen termin održavanja (Lokalni izbori 2024., Dodjela statusa kandidata za članstvo u EU, Otvaranje Saborne crkve u Mostaru i sl.).
Ciljevi: 
1. održati kvalitet sadržaja intervjua Jedan, 
2. razvijati ideje o medijskim proizvodima koji mogu biti zanimljivi domaćim i međunarodnim sponzorima i partnerima.
2.1.2. REDAKCIJA SAVREMENOG PROGRAMA
S obzirom na to da kao javni servis imamo obavezu proizvodnje naučnog i obrazovnog programa (tri sata sedmično, što još nismo dosegnuli), ovaj segment treba i dalje jačati, naročito imajući u vidu da živimo u digitalnom dobu, koje je praćeno stalnim tehnološkim inovacijama.
U 2024. godini nastavljamo s realizacijom nove sezone naučno-popularnog serijala „Nova avantura“ koja obuhvata teme iz oblasti historije i kulture naših naroda, ali i savremene nauke te novih tehnologija. Također, intenzivnije ćemo se baviti i klimatskim promjenama. Nastavljamo i koprodukciju serijala od novih šest epizoda „Šetnja Italijom“ u saradnji sa Udruženjem Dante Alighieri i Italijanskom ambasadom u BiH.
Ciljevi:
1. komplikovane stručne teme, formom i prezentacijom, učiniti zanimljivim i pristupačnim gledaocima,
2. biti u toku s najnovijim i najvažnijim otkrićima koja radikalno mijenjaju svijet danas, te fokus staviti na specijalizirane naučne oblasti koje oblikuju budućnost (umjetna inteligencija, nano i bio tehnologije, genetika, astrogeologija i sl.),
3. širiti medijski prostor posvećen naučnim temama,
4. koristiti kredibilne naučne izvore i sagovornike,
5. naučne teme dovesti u pedagoški kontekst prilagođen različitim starosnim grupama, 
6. sami raditi na uvođenju inovativnih tehnologija u realizaciji programskih sadržaja
                 (3D rekonstrukcija najvažnijih historijskih i arheoloških lokaliteta u BiH, uvođenje VR 
                 iskustva u emisijama, tehnologije virtualne stvarnosti…),
7. bolja promocija i brendiranje naučnih sadržaja kao važnog dijela BHRT produkcije, 
8. intenzivirati saradnju sa bh. univerzitetima/sveučilištima i akademijama. 
2.1.3. REDAKCIJA ZA KULTURU
Redakcija za kulturu nastoji, kroz promociju umjetnosti i kulture te savremenih umjetničkih dostignuća, približiti ove sfere širem auditoriju, u konačnici, sa osnovnom misijom podizanja općeg kulturnog nivoa publike.
U tom kontekstu, produciramo sedmičnu emisiju “Art depo” koja donosi informacije o novim  knjigama, izložbama, pozorišnim premijerama i koncertnim događanjima, o filmu i drugim oblicima umjetnosti. Referiramo se na različite kulturne i umjetničke sadržaje i u mjesečnom izdanju emisije Dimenzija više, serijalu Fundus o kulturnom naslijeđu BiH, a kroz rubrike u Jutarnjem programu i informativnim emisijama dajemo dnevni pregled najvažnijih kulturnih događaja u zemlji i šire.
 
Ciljevi:
           1.  povećati količinu i kvalitet izvještavanja o kulturnim događajima u različitim
                 sredinama u BiH (saradnja sa IT centrima) kao i praćenje svjetskih festivala,      
           2.  jačati umjetničku kritiku (saradnja sa kompetentnim kritičarima),
           3.  afirmiranje, promocija i zagovaranje potreba mlađe publike za kulturnim sadržajima,
           4.  pojačati saradnju sa autorima iz različitih sfera kulture i umjetnosti kako bi BHT1
                  učinili medijem/prostorom privlačnim i zanimljivim za saradnju, ali i prezentaciju
                 različitih kulturnih i umjetničkih formi (koprodukcije, gostovanja i sl.),
           5.  bolje brendirati i promovirati naše sadržaje u javnosti, ali i unutar kulturnih krugova,
           6.  predstavljanje kulturne baštine i tradicije.
Kalendar događaja
Redakcija za kulturu ima redovni kalendar događaja poput: MESS-a, Sarajevske zime, Zeničkog proljeća, Mostarskog proljeća, Teatarfesta Petar Kočić, NAFF-a, Festivala pozorišta u Bugojnu, tuzlanskih Cum Grano salis susreta i dodjele nagrade „Meša Selimović“, SFF, Mediteran Film Festivala Široki Brijeg, Susreta pozorišta u Brčkom, Dana hrvatskog filma Orašje, Pozorišnih igara u Jajcu itd. Radi se o oko 30 manifestacija kojima podržavamo kvalitetne sadržaje koji se organiziraju u različitim sredinama i promoviraju zanimljive umjetničke forme ili dostignuća.
2.1.4. REDAKCIJA PROGRAMA ZA DJECU I MLADE                         
Program za djecu i mlade i u 2024. godini pri izradi i oblikovanju plana te pri ostvarenju svoje misije vodit će se žanrovskom raznolikošću, univerzalnošću, inovativnošću i odgovornošću prema javnosti. U svim emisijama potičemo samoinicijativnost djece i mladih, samostalni rad, razvoj kognitivnih sposobnosti i kritičko mišljenje, te promoviramo moralne i etičke vrijednosti, ravnopravnost, poštivanje različitosti. Kao i do sada, naša opća tendencija u pripremi sadržaja je prožimanje edukativnih i zabavnih elemenata. Također, nastojat ćemo proširiti obim naših sadržaja prilagođenih posebnoj ciljnoj grupi – djeci i mladima sa poteškoćama u razvoju (programi prilagođeni za gluhonijemu djecu). 
Domaći programi u vlastitoj produkciji
· Thinking Box – promovira postignuća mladih na polju nauke, umjetnosti, sporta, podržava  
razvoj start-up ideja i donosi informacije iz svijeta tehnologije
· Propuh – daje prostora alternativnoj regionalnoj muzici 
· Prvi put – serijal filmova koji dokumentiraju naslijeđe BiH, potiču kreativnost, vanjske aktivnosti, te učenje i stjecanje novih vještina kod djece i mladih                  
Domaći programi u vanjskoj produkciji
· Klop za djecu – lutkarski serijal, predškolski uzrast
· Sportske igre mladih – amaterska takmičenja za djecu i mlade osnovnih i srednjih škola 
· Prespektiva – bavi se mladima i njihovim problemima u regionu, centralna tema nove sezone je nasilje sa kojim se mladi suočavaju, tolerancija i ljudska prava.
Ciljevi:
1. raditi na unapređenju forme programskih sadržaja namijenjenih djeci i mladima koji će pratiti svjetske trendove u proizvodnji,
2. raditi na unapređenju saradnje sa organizacijama koje mogu biti donatori sredstava za određene sadržaje,
3. obuhvatiti više lokalnih tema i učesnika iz različitih gradova i mjesta u BiH,
4. prilagođavati sadržaje djeci sa poteškoćama u razvoju (sadržaji za gluhonijemu djecu),
5. prilagođavati sadržaje novim komunikacijskim kanalima kako bi ih učinili dostupnijim i zanimljivijim za djecu i mlade (društvene mreže, web i multimedija),
6. edukacija uposlenih na polju multimedijskih vještina.
Prijedlog za javnu nabavku sadržaja domaćih nezavisnih produkcija
Na Konkursu ćemo odabrati nove programe vanjske produkcije za 2024. godinu, a naši zahtjevi su usmjereni ka edukativnim sadržajima koji tretiraju probleme mladih (mentalno zdravlje, nasilje, tolerancija, ljudska prava), promoviraju nauku i ekologiju. Bilo bi dobro imati sadržaje koji govore o digitalnim tehnologijama, muzičke sadržaje prilagođene uzrastu i kvaliteti, lutkarske serijale te zanimljiv i edukativan kviz.
Inostrani program
Vodeći računa o udjelu programskih sadržaja evropske produkcije, u skladu s finansijskim mogućnostima, razmotrit će se najbolje ponude evropskih i domaćih distributera uz postizanje najpovoljnijih uvjeta za BHRT.
2.1.5. REDAKCIJA STRANOG PROGRAMA
Prema trenutnoj programskoj shemi, strani program obuhvata sedmično oko 10 sati serijskog programa, 3–4 sata dokumentarnog (bez namjenskih, prigodnih programa i „vanrednih“ popuna) te pet filmova. Prilikom nabavke ovih programa vodilo se računa da budu u skladu sa programskim standardima i obavezama Javnog servisa. Ipak, nedostatak finansijskih sredstava značajno utječe na konačni izbor i nabavku stranog programa.
Zajedničkom kupovinom filmskog programa BHRT-a i MY TV-a, u 2024. godini ponudit ćemo svjetske hitove, „holivudske blockbustere“, i, nadamo se, popraviti gledanost kanala. Emitirat ćemo trilere, akcione filmove i horore, a tokom vikenda, u popodnevnim terminima, idu filmovi nagrađeni na festivalima, western filmovi kao i komercijalniji naslovi, namijenjeni omladini i porodici. U ljeto, dobrim dijelom repriziramo ove filmove.
Dokumentarni program, koji smo osigurali uz podršku DW-a i Skulda, donijet će serijale o kuhanju, umjetnosti, nauci, modi, medicini, obrazovanju, životinjama i prirodi, tehničkim dostignućima, putopisima, svjetskim kulturama, muzici itd.
Očekujemo da će i serijski program zadovoljiti sve ukuse sa otkupljenim serijama. 
Ciljevi:
1. profilirati BHT1 kao kanal sa kvalitetnim edukativnim dokumentarnim sadržajem,   
      vrhunskim filmovima i opuštajućim serijama visokog rejtinga gledanosti,
2. redovno pratiti na svjetskom, a posebno na evropskom tržištu, ponudu i trendove u ovom segmentu (svih žanrova, namijenjenih različitim ciljanim grupama),
3. nastojati postići najpovoljnije uvjete za akviziciju programa, vodeći računa da procedure budu korektno provedene, uz izbjegavanje bilo kakve mogućnosti sukoba interesa,
4. praćenje stanja zaliha kupljenih programskih sadržaja i njihovo optimalno korištenje uz 
      poštivanje licencnih prava.
2.1.6. REDAKCIJA JUTARNJEG PROGRAMA

Jutarnji program BHT1 ima stabilnu strukturu i gledanost i to je okvir u kojem se treba dalje razvijati. Dakle, nastavljamo emitiranje JP sedam dana sedmično što znači gotovo 19 sati živog programa. Generalni okvir su nam i dalje aktuelne teme iz raznih sfera života, od politike do kulture, i iz raznih dijelova Bosne i Hercegovine što ovom programu daje prepoznatljiv dinamičan i bosanskohercegovački karakter.  
Od posebnih događaja/sadržaja izdvajamo obilježavanje 40. godišnjice održavanja ZOI u Sarajevu (u saradnji sa Sportskim programom), te emitiranje, tokom zimske i ljetnje sezone, sa eksternih pozicija, odnosno zimskih i ljetnjih turističkih destinacija. Ovaj projekat bi se mogao raditi kao zajednički za sve platforme BHRT-a, ali su potrebne tehničke, finansijske i marketinške pretpostavke. 
Ciljevi:
1. zadržati i ojačati poziciju lidera Jutarnjeg programa u medijskom prostoru BiH (biti
      još prisutniji u svim dijelovima BiH što znači i češći odlazak na terenska snimanja),
2.   povećati gledanost i Jutarnjeg programa i ukupnog rejtinga BHRT-a kroz dinamiku  
      emisije, prezentaciju, zanimljive teme i ekskluzivna gostovanja.
3.   raditi (i dalje) na usavršavanju voditeljskih vještina i govornoj kulturi. 


2.1.7. REDAKCIJA RELIGIJSKOG PROGRAMA
Noseći projekt Redakcije ostaje dijaloška emisija “In Medias Res” u kojem učestvuju dvije stalne grupe analitičara koje čine teolozi, sociolozi, filozofi. Prepoznata kao platforma dijaloga među religijama, te sekularnog i vjerskog, emisija će nastaviti tretirati duhovne i životne teme koje se tiču svih nas. Kako se uvođenje aktivne publike u studio pokazalo vrlo uspješnim, nastavljamo tu praksu i u 2024. godini, a kroz saradnju sa organizacijom CRS trebali bi biti pokriveni troškovi prijevoza publike iz drugih gradova BiH u naš studio. Povremeno, posebno na značajne blagdane, nastavljamo praksu realizacije specijala “In Medias Res intervju” s vjerskim velikodostojnicima i službenicima. Emisije se i u novoj programskoj sezoni plasiraju i na BH radio 1.
Redakcija, također, nastavlja sa živim prenosima svečanosti obilježavanja velikih vjerskih blagdana: Bajram-namaza, katoličke i pravoslavne Božićne liturgije te Uskrsne mise i Vaskršnje liturgije, Lejletu-l-kadr, prenos Puta križa i Urbi et Orbi iz Vatikana, te ponoćnih liturgija iz Beograda u povodu Božića i Vaskrsa, ali i Centralne komemorativne svečanosti povodom Međunarodnog dana sjećanja na žrtve Holokausta u organizaciji Jevrejske zajednice. Plan je da snimamo i koncerte duhovne muzike. Većina ovih sadržaja se, također, daje na emitiranje i BH radiju 1.
Povremeno ćemo producirati reportažne zapise koji predstavljaju religijsku baštinu Bosne i Hercegovine te, pored Ramazanskog programa, pripremati sadržaje posvećene vremenu posta kod katolika i pravoslavaca koji prethodi Uskrsu i Vaskrsu. 
S obzirom na dobru gledanost, nastavit ćemo raditi Religijski intermeco kao kratki sadržaj unutar redovne dnevne sheme.
Ciljevi:
      1.   početi producirati programske sadržaje posvećene vremenu posta kod katolika i 
            pravoslavaca koji prethodi Uskrsu i Vaskrsu, kako bi taj programski novitet postao 
            redovit svake godine,
      2.   dalje raditi na poboljšanju kvaliteta programskih sadržaja, s posebnim      
            akcentom na međureligijski dijalog,
      3.   nastaviti s konvergentnim karakterom većine programa koje Redakcija producira,
4 intenzivnije koristiti društvene mreže za promociju programskih sadržaja.
RADIO BOSNE I HERCEGOVINE – BHR1
3.  UVOD
Prateći i analizirajući ukupan program, odlučili smo povećati broj emitiranja nekih sadržaja, nekoliko emisija ide u drugom terminu, a pojedini sadržaji imaju nove urednike, odnosno voditelje.
Sa jesenjom shemom, koja će se nastaviti i u 2024. godini, startale su tri nove emisije koje imaju format intervjua: 
· Intervju – ide svakog drugog petka u 13 sati, trajanje je 25–30 minuta, a gosti su aktuelne ličnosti iz političkog i javnog života,
· Lokalno – intervjui sa načelnicima/gradonačelnicima iz BiH, ide svakog ponedjeljka, trajanje 55 minuta,
· Sport intervju – intervjui sa istaknutim sportistima iz BiH i regije.
Specijalni programi
· I u 2024. godini planiramo realizirati dva programa vezana za kulturu sjećanja kao svojevrsnu opomenu da se nikada ne ponovi. Riječ je o programu „Sjećanje na Donju Gradinu“ povodom „Dana sjećanja na žrtve ustaškog zločina-genocida u Koncentracionom logoru Jasenovac i njegovom najvećem stratištu u Donjoj Gradini“ i program „Obilјežavanje 11. jula 1995. godine, 29. godišnjice genocida nad Bošnjacima Sigurne zone Ujedinjenih nacija Srebrenica“. 
· Na osnovu dosadašnjih pozitivnih iskustava sa živim programima koje smo emitirali povodom Sajmova knjiga u Sarajevu i Banjoj Luci te sa Sajma privrede u Mostaru, nastavit ćemo razvijati ovaj sadržaj i u 2024. godini. Također, naše programske sadržaje vezane za djecu, koje smo predstavili na dječijim festivalima u Sarajevu i Istočnom Sarajevu, nastavljamo promovirati kroz susrete sa najmađom publikom i u narednoj godini.
Događaji koje planiramo pratiti u 2024. godini: (detaljnije u pojedinačnim planovima)
1. lokalni izbori u BiH – u okviru naše sheme predvidjeti sve neophodne termine za realizaciju ovog specijalnog programa BHRT-a,
2. sportski događaji: EP za rukometaše, EP u fudbalu te Ljetne olimpijske i paraolimpijske igre, 
3. obilježavanje značajnih događaja/jubileja: 40 godina ZOI Sarajevo, 150 godina od rođenja Jovana Dučića, 40 godina od smrti Branka Ćopića, 100 godina od smrti Alekse Šantića, 20 godina od smrti Velimira Velјe Miloševića, 50 godina od osnivanja grupe Bijelo dugme, 40 godina od emitiranja prve TV emisije “Top lista nadrealista” koja je prvobitno emitirana u programu tadašnjeg Radija Sarajevo...
Ostalo:
· pozorišni festival “Teatar fest” u Banjoj Luci te “Mostar film festival”,
· na osnovu dobrih reakcija i naredno ljeto, dakle 2024. bismo nastavili emitiranje rubrike  „Priče za dobro jutro“, te sadržaja „Provedimo lјeto u BiH“, muzički DJ setova i sl. kako bismo privukli mlađu radijsku publiku,
· „Vikend vidikovac“ – programski interes nam je produkcija ove emisija eksterno, odnosno sa popularnih turističkih destinacija u BiH. 
Ciljevi: 
1. i dalje raditi na boljoj prepoznatljivosti i slušanosti BHR1, 
2. razvijati konvergentni način rada,
3. (još) bolje koristiti društvene mreže i digitalne platforme za promociju našeg Radija i pojedinačnih emisija/projekata,
4. moderniji audio dizajn i zvuk Radija,
5. koristiti svaku priliku da BHR1 izađe iz studija, odnosno jačati eksternu produkciju,
6. jezička i govorna edukacija.
                                                                                                             Dejan Kerleta, direktor BHR1
3.1. INFORMATIVNI PROGRAM
Informativni program nastavlјa redovnu produkciju vijesti uz napomenu da Jutarnji dnevnik,  umjesto 30, sada traje 25 minuta, a Večernje vijesti u 19,  umjesto 10, traju 15 minuta. 
Nakon nekoliko godina pauze, ponovo smo uveli polusatni „Intervju BHR1“ koji se emitira dva puta mjesečno, petkom. 
Nastavljamo realizaciju tri sedmične političke emisije, različitih formata i pristupa političkim dešavanjima u BiH i svijetu: “Aktuelno”, “Sedmica” i INO magazine uz napomenu da je jedno mjesečno izdanje emisije Aktuelno posvećeno EU integracijama. Također, i dalje ćemo emitirati dugogodišnju emisiju Dobro selo (stalni termin nedjelјnom) te program za nacionalne manjine Među nama – o nama,  dva puta mjesečno, srijedom.
Od velikih projekata i u 2024. u planu rada je i Specijalni program u povodu obilјežavanja godišnjice genocida u Srebrenici, te praćenje lokalnih izbora u BiH.
Ciljevi:
1. rad na kvaliteti, formi i prezentaciji informativnih sadžaja,
2. više analitičkih sadržaja i tema,
3. regrutacija, obuka i angažiranje mladih novinara koji bi bili perspektiva Radija,
4. jačanje konvergencije kao načina boljeg korištenja raspoloživih ljudskih i materijalnih resursa BHRT-a.
3.2. ZABAVNO-VOĐENI PROGRAM
Zabavno-vođeni program i dalje producira tri dnevna bloka: trosatni Jutarnji, trosatni prijepodnevni Otvoreni studio te dvosatni Epicentar. Naravno, tu su i redovne sedmične emisije: Vikend vidikovac, Biznis klub, Razglednica, To sam ja, Zelena energija, Ovo je moja zemlja. Dakle, vrlo obimna produkcija uz ograničene kadrovske i tehničke kapacitete. Teme iz svakodnevnog života će, i u narednoj godini, dominirati emisijama Zabavno-vođenog programa; informirat ćemo o aktualnim dešavanjima, promovirati pozitivne pojave u BH društvu, educirati, ali i zabavlјati slušatelјstvo.
Ciljevi:
1. razvijati potencijal emisije Vikend vidikovac koju bi, tokom zimske turističke sezone, emitirali iz bh. zimskih centara, a ljeti iz ljetnih turističkih destinacija. Emisija će i dalje imati i formu podcasta,
2. razvijati serijal “Provedimo ljeto u BiH” (startao 2023. godine) koji ima perspektivu da postane prepoznatljiv ljetnji sadržaj BHR1,
3. dizajn emisija prilagoditi modernijem zvuku i dinamici (obaveza iz plana za 2023.),
4. profesionalno i voditeljski usavršavati tri dnevna bloka (Jutro, Otvoreni studio i Epicentar), 
5. (dalje) brendirati autorske emisije, odnosno njihove urednike i voditelje (Biznis klub, Zelena energija, Razglednica, To sam ja i Ovo je moja zemlja),
6. (još) bolje korištenje društvenih mreža za promociju programa, ali i interakciju sa publikom,
7. (stalno) educiranje najvažnijeg aspekta ovog programa, a to su voditelji (elokventnost, govorna i jezička kultura, prepoznatljiv stil, dinamika…).  
3.3. SPORTSKI PROGRAM
Sportski program u 2024. godini nastavlja realizaciju redovnih sadržaja: vikend izdanje „Ritam sporta“ te sportski sadržaji radnim danom, „Sport plus“ i rubrike u ostalim segmentima programa (u IP i Vođenom program). Sa jesenjom shemom 2023. krenulo je emitiranje intervju sa sportskim ličnostima što će se, s obzirom na dobre reakcije, nastaviti i u 2024. godini (svakog ponedjelјka od 21:03)
U 2024. godini nas očekuju tri značajna sportska događaja:
· EP za rukometaše, reprezentacija BiH će nastupati na prvenstvu tako da planiramo raditi vanredne emisije u kojima bismo pratili utakmice naše reprezentacije (januar, Njemačka) ,
· Euro 2024. – s obzirom na to da BHRT ima pravo prenosa svih utakmica, ako se  reprezentacija BiH plasira, radit ćemo direktne prenose utakmica naše reprezentacije (juni, Nјemačka). Ako se BiH ne plasira, odredit će se utakmice prema značaju te raditi prenos sa komentarom iz studija. 
· Olimpijske i Paraolimpijske igre – svakodnevno informacije kroz sportske sadržaje, emisije Informativnog i Vođenog programa sa naglaskom na nastupe naših sportista i sportista iz regiona (od 26. jula do 11. augusta Pariz).
Ciljevi:
1. zbog neujednačenog kvaliteta dopisničkih javljanja i izvještavanja sa sportskih događaja širom BiH, organizovati edukaciju o sportskom izvještavanju,
2. bolja saradnja i podrška Marketinga za realizaciju sportskih sadržaja i emisija,
3. bolja tehnička opremljenost novinara i reportera, odnosno Programa,
4. više analitičkih, istraživačkih priča o problemima bh. Sporta,
5. modernizacija formata i rad sa voditeljima, 
6. bolje korištenje društvenih mreža za promociju sportskog programa BHR1,
7. promocija sporta u manjim sredinama, ženskog i omladinskog sporta.      
3.4. MUZIČKI PROGRAM
Muzički program BHR1 nastavlja prezentaciju muzičkih sadržaja, kako domaćih tako i regionalnih, odnosno inostranih, pri tome vodeći računa o kvaliteti i žanrovskoj raznovrsnosti.
Pored proizvodnje vlastitih autorskih emisija, sudjelujemo u realizaciji svih ostalih programa tako da je značaj muzike na BHR1 od strateške važnosti. Naša prednost u odnosu na druge radio stanice je što, u skladu s misijom javnog servisa, tretiramo i one muzičke žanrove koji nisu (opće) popularni poput klasične  muzike, jazza, alternativnih muzičkih pravaca, te žanrovski raznovrsnih uradaka sa domaće muzičke scene.
Godišnjice/jubileji/događaji
· u 2024. godini planiramo obilježiti 20 godina od početka emitiranje serijala Selu u pohode, kroz koji se redovno promovira i muzička, nematerijalna kulturna baština naroda BiH, 
· posvetit ćemo programsku pažnju velikim jubilejima u sferi domaće muzike i muzičke scene u BiH (50 godina Bijelog  dugmeta), 
· nastavljamo prisustvo i saradnju s velikim i važnim muzičkim festivalima, odnosno projektima naše kućem poput Ilidžanskog festivala, Malog šlagera (koji se planira za proljeće) itd.
Ciljevi:
1. uspostava ponovne saradnje sa EBU-om kroz razmjenu muzičkih sadržaja (koncerata,  
      pjesama, emisija), 
2. dalje jačanje kvaliteta i žanrovske raznolikosti,
3. prepoznatljiv muzički zvuk kanala,
4. mogućnost boljeg korištenja arhiva BHRT-a,
5. kadrovsko jačanje Programa.
3.1.1. DOPISNIČKA REDAKCIJA 
Bosanskohercegovački koncept, odnosno izvještavanje iz cijele zemlje je glavni zadatak Dopisničke redakcije koja je bitan segment ukupnog programa, a posebno vijesti te emisija Aktuelno, Dobro selo i Vođenog programa. Sa jesenjom shemom 2023. startala je nova emisija  koja se zove „Lokalno“, a u kojoj načelnici/gradonačelnici bh. gradova govore o problemima i perspektivama lokalnih zajednica (ponedjeljak, trajanje 40 minuta) što će se nastaviti i u 2024. (realiziraju dopisnici).
Ciljevi
1. širiti dopisničku mrežu u skladu s programskom orijentacijom kvalitetne pokrivenosti.
2. organizovati povremenu obuku za dopisnike.
3.1.2.  REDAKCIJA DJEČIJEG PROGRAMA
          Redakcija priprema dvije emisije – Ringišpil i Odrastanje te jutarnju rubriku Malim sveznalicama. Kroz ove sadržaje afirmiramo dječije stvaralaštvo i stvaralaštvo za djecu, promoviramo dječija prava, stilove zdravoga života i lijepog odgoja. Fokus će biti na predstavljanju inkluzivnih sadržaja, zaštiti djece na internetu, te zaštitu djece od zlostavlјanja. Emisija Odbrojavanje se, uglavnom, snima na terenu tako da obiluje dječijim glasovima čime se postižu dinamika i zanimlјivost.
          Ciljevi
1. stvarati program koji je, formom i sadržinom, blizak i zanimljiv djeci,
2. aktuelne i savremene teme (korištenje mobitela, vršnjačko nasilje, narkomanija, seksualno zlostavljanje) obrađivati na djeci blizak način,
3. voditi računa i o problemima djece sa poteškoćama u razvoju,
4. promovirati djecu iz različitih bh. sredina uključujući i seosku djecu.
        3.1.3 REDAKCIJA ZA KULTURU, UMJETNOST I OBRAZOVANJE
Ovaj specifičan segment društvenog angažmana nastojimo učiniti bliskim našim slušaocima koje informiramo i educiramo o kulturnim i umjetničkim događajima podižući nivo informacija o događajima i temama iz oblasti obrazovanja, umjetnosti, kulture i nauke. Pored dnevnog izvještavanja, Redakcija realizira i tri emisije: „Kulturni mozaik” (jednom sedmično, pregled dešavanja iz kulture, trajanje 55 minuta), “Eko eho” (emisija o ekologiji, tematski tretira probleme iz spektra zaštite životne sredine, trajanje 30-35 minuta) i „Akademskih 50” (emisija o visokom obrazovanju, svakih 15 dana, naizmjenično je radimo sa kolegama iz Banje Luke, trajanje 55 minuta).
Ciljevi:
1. formom i načinom prezentacije približiti kulturne sadržaje široj publici,
2. razvijati umjetničku kritiku kao oblik reflesije na kulturna i umjetnička zbivanja,
3. angažirati saradnike u drugim sredinama, a posebno Banjoj Luci i Mostaru,
4. nastojati u 2024. realizirati žive emisije, pored SFF-a, sa dva najvažnija kulturna događaja u Banjoj Luci i Mostaru, odnosno sa Teatarfesta „Petar Kočić” iz Banje Luke, kao najvažnijeg kulturnog događaja u Republici Srpskoj i sa Mostar Film Festivala,
5. fokusirati se i na mlađu publiku. 
Nastavljamo uobičajena pokroviteljstva kulturnih događaja širom BiH: MESS, Sarajevo Film Festival, Susreti pozorišta BiH u Brčkom, Dani Matice hrvatske u Mostaru, Humski dani poezije u Hercegovini, Festival animiranog filma u Neumu NAFF.
 3.1.4.  REDAKCIJA DRAMSKOG I DOKUMENTARNOG PROGRAMA 
DDP kontinuirano proizvodi radio drame svih žanrova i radio dramske serije (radio roman i radio novela), a kroz dokumentarističku i dokumentarno-igranu produkciju svjedoči o istaknutim pojedincima i velikim događajima. Posebnu vrijednost produkciji daju novi vidovi radijskog izraza poput radio kritike (teatarska, filmska, književna i televizijska). 
Sadržaji
· emitiranje radio drame (utorak), a novi momenat je primjena novih tehnologija za radio,  
·   emitiranje dokumentarne reportaže (srijeda), gdje autor u fokus dovodi glavne aktere       
samog događanja,
·     portret umjetnika (četvrtak) predstavlјa umjetnički put BH i svjetskih stvaralaca, kroz          
razgovor, uvodni esej te ulomke iz ostvarenja portretirane osobe,
· radio roman (od ponedjelјka do četvrtka) slušaocima pruža priliku da uživaju u           vrhunskim radijskim adaptacijama romana bh. i svjetskih književnika, 
· radio kritika (petak) koja se emitira već 5. sezonu, namijenjena je, prije svega, lјubitelјima umjetnosti, ali mlađoj populaciji slušaoca.  
Ciljevi:
1. radio kritiku proširiti na kulturna dešavanja u drugim sredinama (izvan Sarajeva) poput Banje Luke, Prijedora Tuzle, Mostara, Zenice,    
2. raspisati Konkurs za najbolјi dramski tekst, 
3. raspisati Konkurs za glumca godine.
3.1.5. REDAKCIJA OMLADINSKOG PROGRAMA 
 Omladinski program BHR1 je vrlo specifičan format s obzirom na ciljnu grupu kojoj se obraća. Pošto javni servis generalno, pa i BHR1, ima manju prepoznatljivost kod mlađe publike, jako je važno i sadržinski, ali i formom, naći put do tih slušalaca. 
Emisije koje smo, na ovom tragu, počeli emitirati u jesenjoj shemi nastavljamo i u 2024. godini. To su: Ritam mladih, BH demoliga, Anatomija zvuka, Edukator, Chill zona, Teen teens, DJ Denro selection, RePlay.
Ciljevi:
1. stalna edukacija u novinarskom, ali i tehničkom smislu kako bi producirali sadržaje modernijeg stila vođenja i prezentacije,
2. intenzivno korištenje društvenih mreža i platformi za promociju programa,
3. otvaranje kanala komunikacije sa slušaocima širom BiH.
3.1.6. REDAKCIJA RELIGIJSKOG PROGRAMA
Redakcija religijskog programa je „najmlađa“ u okviru BHR1, iako su sadržaji iz ovog segmenta već duže vrijeme bili sastavni dio programske šeme. Redakcija producira dnevne rubrike (sedam dana u sedmici) u dva termina, te preuzima televizijsku emisiju In Medias Res. Dakle, pored ovih redovnih sadržaja, pripremaju se prigodni sadržaji vezani za sve velike blagdane četiri tradicionalne konfesije u Bosni i Hercegovini. To podrazumijeva preuzimanje prenosa programa najmanje šest puta godišnje (dva Bajrama, dva Božića i dva Uskrsa), zatim redovne dnevne rubrike tokom mjeseca Ramazana, kao i prigodne intervjue (u trajanjima oko 25 minuta) povodom značajnih datuma. 
Ciljevi:
1. u 2024. pokrenuti radijsku emisiju, religijsko-obrazovnog karaktera, dijaloškog formata sa fokusom na teme značajne za cjelokupno društvo, a posmatrane iz religijskog ugla,
2. planirati realizaciju specijalnih sadržaja, povodom značajnih datuma i praznika, iz svih dijelova Bosne i Hercegovine (ne samo iz Sarajeva),
3. pronaći adekvatan prostor za Redakciju.
                                          MUZIČKA PRODUKCIJA
4.  UVOD
Muzička produkcija BHRT-a uspješno proizvodi RTV program, realizira velike festivale, učestvuje u proizvodnji programa drugih odjela, komponira sve oblike muzičkih formi za sve platforme BHRT i vanjske klijente, čini ih dostupnim na domaćim i svjetskim online i digitalnim platformama. Naš razvoj vidimo u korištenju online platformi, YouTube i sličnih streaming servisa koji predstavljaju medijsku stvarnost i na kojima plasiramo RTV projekte. 
Programski smo najviše usmjereni na promociju i proizvodnju domaćeg autorstva, zatim programsku formu “On Demand”, plasiranje vlastitih fonograma, te raznovrsnu muzičku ponudu s umjetničkim kvalitetom emitiranih sadržaja. Pri tome, obavezno uvažavamo kriterij izvrsnosti, stručnosti i kulturne vrijednosti muzičkih sadržaja.
Realizacija našeg strateškog projekta BHRT Muzika-muzički kanal je usporena shodno finansijskoj situaciji BHRT-a i zato i u 2024. nanovo planiramo nabavku broadcast softvera, radnih jedinica i dodatne potrebne za prvu fazu (plasman ranije snimljenih sadržaja) u svrhu distribucije programa BHRT-a Muzika na YouTube, a nakon toga na sve platforme BHRT-a (nabavka opreme je cca. 15 000 EUR). S obzirom na to da je Odsjek Diskografija moderniziran, aktivan i da kontinuirano objavljujemo nova muzička izdanja, broj fonograma u vlasništvu BHRT-a se također povećava, a s većim plasiranjem istih povećava se i konačna zarada (trenutna godišnja zarada je cca. 45 000 KM), a nakon realizacije projekata BHRT Muzika bila bi znatno veća.
Redovna proizvodnja: 
· 4 sedmične muzičke emisije: Corner (zabavna muzika), Tamburaši i Vi (narodna muzika), Top 15 (domaći hitovi), Plesna lista (regionalni i svjetski hitovi), emitiraju se na BHT1, BHR1 i online platformi. 
· svakodnevni program (24/7), koji ide na BHRT internetskoj radijskoj mreži sa šest stanica koje se mogu slušati na web stranici BHRT-a, putem aplikacije za pametne uređaje. Internetsku radijsku platformu čine: Art radio (klasična muzika), Dance radio (dancefloor muzika), Evergreen radio, Naš radio ( jedina stanica u BiH koja emitira 100% domaću muziku), Sevdah radio i Džez radio. 
· Autorska muzika za promo džinglove Diskografije i ostalih sektora BHRT-a.
Ciljevi:
1. biti mjerilo kvaliteta u lokalnoj i regionalnoj muzičkoj industriji,
2. podići nivo i kvalitet postojeće produkcije programa, autorske muzike, te u svom domenu zadržati lidersku poziciju u BiH,
3. biti drugačiji, moderan i inovativan u muzičkoj medijskoj stvarnosti, 
4. kreirati visoko kvalitetni, edukativni muzičko-zabavni program i putem istog stvarati vrijednost za društvo pojedinca u kontekstu njegovanja bh. kulturne baštine, te zajedno sa BHR1 i BHT1 oblikovati medijski adekvatne programske sadržaje.
5. s nastupima ansambala MP biti originalan, prepoznat i u široj muzičkoj i umjetničkoj javnosti,
6. nastaviti razvoj online segmenta, proizvodnju i emitiranje programa na YouTube platformi i razvoj muzičkog kanala BHRT Muzika koji predstavlja nezaobilaznu budućnost BHRT-a.
7. snažno  razvijati online i digitalno izdavaštvo diskografije, 
8. nastavak razvoja posebnog YouTube kanala vezanog za najvažniji radio iz internetske radijske mreže “Naš radio” koji emitira 100% domaću muziku, ujedno vezanu i za našu diskografiju,
9. ostvariti specifičnu dodatnu vrijednost za MP i BHRT, podići nivo komunikacije unutar organizacije te u konačnici napraviti bolje procese rada.
Planovi
· „Mali šlager sezone“ – uslovi su ispunjeni i planira se realizacija 20. marta 2024., 
· Ilidžanski festival – nakon uspješno realiziranog 2023. planiramo realizaciju Festivala Ilidža 2024. (jubilarno 60. izdanje) koje će specijalno trajati tri večeri,
· nova sedmična emisija Muzička centrala (50 minuta) koja obrađuje segment narodne muzike i svih podpravaca sa nastupima izvođača u pratnji velikog orkestra Muzičke produkcije (emisija će se emitirati na svim BHRT platformama),
· Novogodišnji specijal RTV Show “Muzička centrala” sa velikim orkestrom MP,
· realizacija 7. sezone projekta “Domaće note” po kojem, nakon odabira najkvalitetnijih sadržaja, izdajemo autore iz čitave BiH,
· naš ansambl će nastaviti nastupati u emisijama Revijalno-muzičkog programa, a planirano je i učešće u muzičkim projektima Narodnog pozorišta i drugih partnera BHRT-a kao što su  “Večernjakov pečat”, “Sportista godine”… 
· planiran je nastavak realizacije popularnih koncerata “STUDIO N” i “STUDIO 2 LIVE”; u 2024. planiramo 6 izdanja (do sada realizirana 53 koncerta). Koncerti sa orkestrom i publikom se emitiraju na svim BHRT platformama. 
                                                                Jasmin Ferović, rukovodilac Muzičke produkcije BHRT-a
                                                          MULTIMEDIJA
5.  UVOD
S obzirom na to da Multimedija, u najširem značenju, postaje ponajvažniji dio svake medijske kuće, predlažemo da se u 2024. i kroz akte, dakle novu sistematizaciju, kvalitetnije i jasnije organizacijski postavi Multimedija BHRT-a. Važeća sistematizacija ne prati ekspanziju društvenih mreža, online oglašavanje i platformu pa ne „prepoznaje“ pozicije koje su za to važne. Dakle, bolje organizacijsko definiranje Multimedije BHRT-a kao cjeline društvenih medija, internet portala, video servisa je neophodno za brži, kvalitetniji i moderniji razvoj ove platforme što će nam biti glavni zadatak u 2024. godini.
· društvene mreže integrirati u strukturu i sadržaje Multimedije,
· kroz društvene mreže (Instagram, Twitter, Facebook i dr.) pojačati promociju programa i sadržaja cijeloga BHRT-a,
· težiti ka ohabrivanju uposlenika BHRT-a da dijele i promoviraju mreže BHRT-a.
Ciljevi:
1. uraditi novi dizajn web stranice, ili doraditi postojeći, koji će biti lakši za rad i pristup 
korisnicima,
2. s vremena na vrijeme raditi novi dizajn za društvene mreže (ili dorada postojećeg) u skladu sa trendovima,
3. povećavati broj posjetilaca/korisnika multimedijalnih sadržaja BHRT-a i društvenih mreža,
4. uvođenje novih društvenih mreža za koje postoji interes javnosti,
5. poboljšati reklamiranje i marketing putem stranice i društvenih mreža,
6. poboljšati rezultate na društvenim mrežama, a stranicu ojačati sa sadržajem BHRT-a (informacije i priče novinara i reportera, video sadržaj, fotografije).
Saradnja unutar BHRT-a
· u akte uvesti dio koji će se odnositi na saradnju sa Multimedijom,
· definirati obavezu da se sa događaja i tokom pravljenja reportaža, priloga i priča dostavi fotografija na Mutimediju (e-pošta, viber ili neka od društvenih mreža),
· u objavama programa/redakcija koje imaju svoje društvene mreže obavezno označiti profil BHRT-a ako postoji registrirana mreža.
Promocija programa BHRT-a na društvenim mrežama
· snimati u studiju najave sa voditeljima emisija prije emitiranja (primjer najave Dnevnika IP-a na Instagramu) – što smo u 2023. započeli,
· fotografirati i postavljati voditelje sa najavama za emisiju sa definiranim grafičkim rješenjima – što smo već započeli.
· tokom emitiranja određenih emisija, uz dogovor sa urednicima, kratke dijelove odmah montirati i emitirati na društvenim mrežama – što već radimo.
Tehničko jačanje Multimedije
· bolja računarska oprema za Multimediju,
· osigurati opremu za snimanje (mobitel za snimanje i sredstva za snimanje mobitelom),
· ojačati kapacitete servera i brzinu stranice, 
· riješiti pitanje tekstualnih prenosa uživo (što je aktuelno na mnogim domaćim i svjetskim portalima.
                                                                                        Edis Deljković, vođa Tima multimedije 

